Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Maribel García Malo andreak egindako galderaren erantzuna, Foru Diputazioak emana, 2015eko uztailaren 1etik aitzina mendekotasunaren balorazioa eskatu ondoren balorazio horren zain dauden pertsonen kopuruari buruzkoa. Galdera argitaratu zen 2016ko irailaren 22ko 109. Nafarroako Parlamentuko Aldizkari Ofizialean.

Iruñean, 2016ko urriaren 13an

Lehendakaria: Ainhoa Aznárez Igarza

ERANTZUNA

Unión del Pueblo Navarro parlamentu-taldeari atxikitako foru parlamentari Maribel García Malo andreak galdera egin du (9-16/PES-000307) 2015eko uztailaren 1etik aitzina mendekotasunaren balorazioa eskatu ondoren balorazio horren zain dauden pertsonen kopuruari buruz. Hona Eskubide Sozialetako kontseilariaren erantzuna:

Honako hau da aipatutako parlamentariak egindako galdera:

2015eko uztailaren 1etik gaur arte mendekotasunaren balorazioa eskatu ondoren balorazio horren zain dauden pertsonen kopurua. Horien artean, balorazioaren zain hilabete baino gehiago daramaten pertsonen kopurua.

2015eko uztailaren 1etik 2016ko abuztuaren 31ra mendekotasunaren balorazioa egiteko 7.331 eskaera aurkeztu dira guztira. 

Gaur egun, 2016ko urrian, 1.720 baloratzeko zain daude (horietatik 43k dokumentazioa osatu gabe dute), eta kasu guztietan hilabete baino gehiagoko itxarote-denbora dago.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

